
• Pristupanjem Republike Hrvatske Evropskoj uniji Bosna i 
Hercegovina će dijeliti granicu s Evropskom unijom u dužini od 1001 
kilometra. 

 
• Od 1. jula 2013. godine Republika Hrvatska započinje primjenu 

zajedničke trgovinske politike EU, što donosi nove uslove 
poslovanja, kako na jedinstvenom evropskom tržištu, tako i na 
tržištima tzv. trećih zemalja s kojima Evropska unija ima ugovorne 
odnose.  

 
– U trgovini između Hrvatske i Evropske unije ukidaju se carine i druge 

necarinske prepreke, hrvatska preduzeća biće izjednačena s onima iz 
ostalih država članica, što će osigurati pristup velikom jedinstvenom 
tržištu, ali i dovesti do povećane konkurencije na domaćem tržištu.  



• Članstvom u EU Republika Hrvatska će u cijelosti preuzeti njenu 
trgovinsku politiku. U skladu s pravilima Unije, Hrvatska će se 
najkasnije dan prije stupanja u članstvo povući iz svih ugovora o 
slobodnoj trgovini i početi primjenjivati ugovore koje je EU sklopila s 
trećim zemljama.  

– Tako će se od 1. jula 2013. godine Hrvatska povući i iz CEFTA-e 2006, 
a trgovinski odnosi između RH i zemalja potpisnica CEFTA Ugovora bit 
će definisani Sporazumom o stabilizaciji i pridruživanju kojeg su te 
zemlje sklopile s Evropskom unijom.  

 
– Kako Hrvatska pristupanjem tržištu EU prestaje biti dio tržišta CEFTA, 

pojedine firme iz Hrvatske, kako bi bile konkurentne na tržištu 
jugoistočne Evrope, planiraju preseliti svoje pogone u najbliže 
susjedstvo - u BiH.  

• Naime, BiH je za Hrvatsku četvrti po važnosti privredni partner. Za 
Hrvatsku je to drugo izvozno, a osmo uvozno tržište i značajan 
ulagač u Hrvatsku. Stoga će Hrvatska i nakon što postane 
članicom EU nastojati još uspješnije razvijati privrednu saradnju i 
kvalitetnije produbiti privredne odnose s BIH. 



– Republika Hrvatska će primjenjivati ugovorne odnose 
koje Evropska unija ima s trećim zemljama.  

 
• Sa zemljama EFTA-e i Republikom Turskom će trgovati u 

skladu sa ugovornim odnosima tih zemalja s Evropskom 
unijom.  

 
• U odnosu na zemlje CEFTA-e, hrvatski privrednici 

primjenjivaće ugovorne obveze iz sporazuma o stabilizaciji i 
pridruživanju koje je EU sklopila s pojedinim zemljama 
CEFTA-e,  

 
• Za Kosovo (UN Rezolucija 1244) i Moldovu   će se 

primjenjivati carine temeljem najpovlaštenije nacije (MFN).  
 



• Vijeće Evropske unije dalo je Evropskoj komisiji u septembru 2012. 
godine mandat za pregovore radi prilagodbe niza međunarodnih 
ugovora potpisanih između EU i država članica, zbog pristupanja 
Hrvatske.  

 
• U tom mandatu navodi se da tokom revizije postojećih trgovinskih 

ugovora treba voditi računa o postojećoj trgovinskoj razmjeni, a s 
druge strane o postojećim trgovinskim koncesijama između trećih 
zemalja i Republike Hrvatske, s ciljem da se zadrži najmanje 
sadašnji nivo tradicionalne trgovine.  

 



• Efekti članstva Republike Hrvatske u EU za izvozna bh. 
preduzeća mogu biti negativni u smislu gubitka tržišta ako 
ne budu ispunjeni uslovi za izvoz.  

 
• Istovremeno, uticaj može biti i pozitivan u smislu ubrzanja 

započetih procesa, kako bi bh. privrednici koji sada 
posluju na hrvatskom tržištu i ostvaruju poslovnu saradnju 
sa partnerima iz Hrvatske zadržali i unaprijedili takav 
status. 
 



• Istupanjem Hrvatske iz CEFTA sporazuma prestaće 
preferencijalni bescarinski režim u trgovini koji po osnovu ovog 
Sporazuma BiH i Hrvatska sada imaju.  

 
• Bosna i Hercegovina će na određenu grupu proizvoda (poput 

mlijeka i mliječnih proizvoda, konditorskih proizvoda, mesnih i 
duhanskih prerađevina) iz Hrvatske moći da uvede carine.  

 
• Istovremeno, Sporazum o stabilizaciji i pridruživanju (SSP), 

odnosno Privremeni sporazum o trgovini i trgovinskim pitanjima 
između BiH i EU koji je u primjeni do stupanja na snagu SSP-a, 
treba biti promijenjen na način da Hrvatska postane strana 
ugovornica, kao što su to i preostalih 27 država EU.  



  Privremeni sporazum o trgovini i trgovinskim pitanjima 
 
• Zaključenje Protokola uz Sporazum o stabilizaciji i pridruživanju (SSP) je 

uobičajena praksa prilikom proširenja Evropske unije. Cilj Protokola uz SSP 
je da Republika Hrvatska nakon pristupanja Evropskoj uniji postane strana 
ugovornica SSP-a na isti način kao što je to i dosadašnjih 27 članica 
Evropske unije. 
 

• Republika Hrvatska i BiH, kao članice CEFTA-e, u trgovini poljoprivrednim i 
industrijskim proizvodima uživaju preferencijalni bescarinski režim, različit 
od režima koji je na snazi između BiH i EU na osnovu trgovinskih odredbi 
Privremenog sporazuma o trgovini i trgovinskim pitanjima (koji se 
primjenjuje do stupanja na snagu SSP-a). 
 

• Obzirom na skoro članstvo Republike Hrvatske u EU i njeno istupanje iz 
CEFTA-e, cilj Protokola je da trgovinske koncesije i način trgovinske 
razmjene poljoprivrednih, prehrambenih i ribarskih proizvoda između BiH i 
Hrvatske, u mjeri u kojoj je to moguće, budu uključeni u odredbe SSP-a, 
odnosno PS-a. 



 
• Ukoliko ne ispuni za to previđene kriterije, BiH će u Hrvatsku nakon 

1. jula 2013. godine od namirnica životinjskog porijekla moći izvoziti 
samo prerađenu ribu i sirovu kožu. 

– Za BiH je dozvoljen samo izvoz prerađene ribe, a ne ribe u živom stanju 
zbg neispunjavanja dodatnih propisa za dozvolu izvoza , koja se u 
prvom redu odnosi na zoniranje voda u BiH. 

 
• Ulaskom Hrvatske u EU predviđeno je da na samo dva granična 

prelaza (tzv. BIP-ovi), bude dozvoljen uvoz roba koje zahtijevaju 
poseban inspekcijski nadzor (veterinarska i fito-sanitarna inspekcija 
robe biljnog i životinjskog porijekla). 
 

• Na sjeveru BiH to će biti granični prelaz Gradiška, a na jugu 
granični prelaz Bijača. 
 



 
• Nakon što je usvojila zakonski okvir za uspostavljanje službenog 

sistema kontrole hrane, tzv. higijenski paket (po principu sigurnosti 
hrane u EU „od njive do trpeze“), da bi proširila izvoznu listu 
namirnica životinjskog porijekla BiH, između ostalog, treba da: 

 
– uspostavi centralnu bazu podataka za sistem službene kontrole 
– pripremi laboratorijske strategije za ispitivanje uzoraka uzetih u kontekstu 

službenih kontrola lanca hrane i hrane za životinje 
– uspostavi sistem stručne revizije odobrenja za objekte za izvoz u EU 
– uspostavi provjeru sistema kontrole uvoza hrane za životinje i 

prehrambenih proizvoda koji nisu životinjskog porijekla 
– reorganizuje strukture službene kontrole na svim nivoima 
– izradi strategiju komuniciranja nadležnih organa kako je predviđeno 

Regulativom (EC) 882/2004 
– izradi plan horizontalne i vertikalne kontrole radi jedinstvene i dosljedne 

primjene službenog sistema kontrole na svim nivoima 



• Voće i povrće namijenjeno prodaji u svježem stanju, može biti 
plasirano na tržište EU (a time i Hrvatske nakon njenog ulaska u 
EU) ukoliko zadovoljava standarde kvaliteta i zrelosti, te poštuje 
pravila označavanja.  

 
– Neki od ovih standarda (opšti tržišni standardi) nalažu da proizvodi 

moraju biti čitavi (cijeli), zdravi (nepogođeni truljenjem), zreli (ali ne i 
prezreli), oslobođeni od štetočina i oštećenja koja su one izazvale, bez 
stranog mirisa i okusa i bez povećanog nivoa vanjske vlage.  

– Označavanje se odnosi na navođenje države porijekla na jeziku 
razumljivom potrošačima države odredišta. 

– Specifične tržišne standarde EU propisuje za 10 grupa proizvoda 
(jabuke, limunasto voće, kivi, salate sa uvijenim i raširenim listovima, 
breskve i nektarine, kruške, jagode, slatke paprike, konzumno grožđe i 
paradajz).  

– Postoje i izuzeća od tržišnih standarda, a ona se odnose, između 
ostalog, na voće i povrće namijenjeno ishrani životinja, jestive klice ili 
proizvode izrezane za kuhanje. 

 



• Obaveznom usklađivanju sa opštim tržišnim standardima ne podliježe 
16 grupa proizvoda (neobrađene gljive, kapari, gorki bademi, bademi, 
lješnjaci, orasi i kikiriki u ljusci, pistacije, orasi, makadamija, ostali 
orašasti plodovi, pržene banane, sušeno limunasto voće, mješavina 
tropskih orašastih plodova, mješavina ostalih orašatih plodova i šafran).  

 
– Osim opštih i specifičnih standarda za prodaju voća i povrća na 

tržištu EU, subjekti u poslovanju sa hranom moraju se pridržavati 
generalnih odredbi propisa EU o hrani, higijeni hrane i službenim 
kontrolama hrane. 

 
• Da bi izvozila krompir na tržište EU, BiH treba provesti Program 

posebnog nadzora nad karantenski štetnim organizmima na krompiru u 
trajanju od tri godine. U skladu s ovim, nadležna inspekcija EU, izvoz 
merkantilnog krompira iz BiH na tržište Unije, pod uslovima uspješnog 
provođenja nadzora, može odobriti najranije 2015. godine. 



• Certifikat o usklađenosti izdaje nadležno tijelo Evropske unije. 
 

– Kod trgovaca unutar Unije koji se bave pripremom i pakovanjem 
voća i povrća, naročito u proizvodnom području, provjere se 
obavljaju češće nego kod ostalih kategorija trgovaca.  

– Voće i povrće se, takođe, može provjeravati i tokom transporta.  
– Tzv. treće zemlje mogu koristiti svoje certifikate, s tim da oni moraju 

sadržavati najmanje ekvivalentne informacije sadržane u 
certifikatima Unije. 

 
• Ne postoje propisi o estetskom izgledu određenih artikala, nego 

se oni klasifikuju u zavisnosti od kvalitete i prema zahtjevima 
međunarodnog tržišta, kako bi kupac dobio što potpuniju 
informaciju o kvaliteti i sadržaju onoga što kupuje.  



• Konditorski proizvodi kao što su keksi, vafli, čokolade i krem 
namazi pojedinih proizvođača iz BiH koji ispunjavaju zahtjeve 
tržišta EU na njemu već učestvuju i u pogledu ulaska 
Hrvatske u EU, ne postoje ograničenja u tom smislu.  

 
– S druge strane, konditorski proizvodi iz Hrvatske mogu 

postati manje konkurentni na tržištu BiH, usljed ponovnog 
uvođenja carine nakon istupanja Hrvatske iz CEFTA 
bescarinskog režima trgovine, nakon ulaska u EU. 



• Izvoz mlijeka i mliječnih proizvoda neće biti moguć nakon ulaska 
Hrvatske u EU, ukoliko Bosna i Hercegovina do tada ne ispuni 
uslove za izvoz namirnica životinjskog porijekla.  

• Za ispunjenje ovih uslova u pogledu mlijeka i mliječnih proizvoda, 
između ostalog je potrebno: 

 
– dosljedno primjenjivati pravilnik o sirovom mlijeku prilikom otkupa 

mlijeka od proizvođača.  
– poštivati princip sljedivosti (praćenje i lociranje proizvoda u svim 

fazama njegovog proizvodnog ciklusa).  
– obezbijediti da sve farme koje su u sistemu otkupa sirovog mlijeka 

registruju nadležne institucije i moraju obezbijediti zdravstveni nadzor 
posredstvom ugovora sa veterinarskom organizacijom, te voditi ažurne 
evidencije o kretanju životinja i liječenju.  

– provoditi redovne obuke i treninge inspektora kada je riječ o 
poznavanju i ažuriranju propisa EU.  

– obezbijediti vodiče za dobru praksu kada je riječ o primarnoj 
proizvodnji, kako bi bila skrenuta pažnja na higijenu muže, uslove 
čuvanja mlijeka, posebno temperaturni režim, i ispunjeni evropski 
uslovi u vezi sa mikrobiološkim kriterijima i somatskim ćelijama. 



• BiH već izvozi određene industrijske proizvode u EU. Ulaskom 
Hrvatske u Uniju očekuje se i smanjenje troškova izdavanja 
certifikata o usklađenosti industrijske robe sa standardima EU u 
skladu sa direktivama tzv. starog i novog pristupa.  

 
• S obzirom da bh. izvoznici za izvoz u Hrvatsku nisu mogli koristiti 

certifikat o usklađenosti koji je izdalo ispitno tijelo u EU, već samo 
ono u Hrvatskoj, članstvom Hrvatske u EU, dodatna certifikacija 
više neće biti potrebna.  

 
• Međutim, bh. industrijski poizvođači koji nisu pokrenuli postupak 

certifikacije svojih proizvoda neće moći računati na prisustvo na 
tržištu Hrvatske, odnosno EU. 

  
– Takođe, ne podliježu svi industrijski proizvodi postupku certificiranja. 

Takav primjer su kameni blokovi u građevinskoj industriji. 



  Standardi  za pristup tržištu Hrvatske, odnosno EU 
 
• Standarde propisuju međunarodne organizacije za standardizaciju 

ISO, IEC i ITU na svjetskom nivou, CEN, CENELEC i ETSI na 
regionalnom, odnosno evropskom nivou, a na nivou država 
nacionalne organizacije za standarde. U BiH je to Institut za 
standardizaciju.  

 
• Za proizvođače i davaoce usluga iz BiH u svrhu pristupa tržištu EU, 

relevantni su evropski, odnosno EN standardi, odnosno 
bosanskohercegovački standardi (BAS) kojima su evropski 
preuzeti. Sve relevantne informacije, uključujući i cijene uvođenja 
(nabavke) određenog standarda sadržane su na www.bas.gov.ba. 
Ukoliko se međunarodni ili evropski standard nabavlja posredstvom 
Instituta, a preuzet je kao bosanskohercegovački standard (BAS), 
cijena je u prosjeku niža za 60%. 



• Nakon ulaska Hrvatske u EU, određene grupe proizvoda će morati 
imati CE oznaku da bi mogli biti plasirani na tržište hrvatske, 
odnosno Evropske unije. 

– CE oznaka garantuje da je proizvod izrađen u skladu sa zdravstvenim i 
sigurnosnim zahtjevima propisa EU koji se odnose na konkretan 
proizvod. Ovim se označavaju samo oni proizvodi koji potpadaju pod 
primjenu ovih propisa, a ne svi proizvodi na tržištu EU.*  

 

* Niskonaponska oprema, jednostavne posude pod pritiskom, igračke, 
građevinski proizvodi, mašine, liftovi, lična zaštitna oprema, neautomatske 
vage, implantibilni medicinski uređaji, in-vitro dijagnostički medicinski 
uređaji, uređaji na plinsko gorivo, vrelovodni kotlovi, eksplozivi za civilnu 
upotrebu, plovila za rekreaciju, rashladni uređaji, oprema pod pritiskom, 
pirotehnička sredstva, oprema i zaštitni sistemi u potencijalno eksplozivnim 
atmosferama, medicinska sredstva, žičare za prevoz osoba, mjerni 
instrumenti, ekodizajn i telekomunikacijska oprema. 
 



   Izvoz u i tranzit kroz Hrvatsku  
 

– Procedura izvoznog carinjenja iz BiH u Hrvatsku neće se mijenjati. 
 
– Izvoznici iz BiH će i dalje podnositi izvoznu jedinstvenu carinsku 

prijavu (JCI) u BiH, ali prilikom uvoza u Hrvatsku u primjeni će biti 
tzv. NCTS – nacionalni provozni sistem. To znači da će se roba 
elektronskim putem prijavljivati u određeni carinski postupak, bilo 
da se radi o uvoznom carinjenju, provozu ili nekom drugom 
odobrenom carinskom postupku. 
 

– Ovlašteni izvoznik je izvoznik kojem je Uprava za indirektno 
oporezivanje BiH izdala odobrenje i dodijelila broj ovlaštenja za 
primjen pojednostavljenog postupka dokazivanja porijekla. Način 
dobivanja statusa povlaštenog izvoznika regulisan je Instrukcijom 
o uslovima i načinu sticanja statusa ovlaštenog izvoznika iz BiH. 
 



• U pogledu dokumentacije neophodne za izvoz ne očekuju se 
promjene nakon članstva Hrvatske u EU, u odnosu na dosadašnju 
praksu. Robu u izvozu „prati“: 

 
– ovjerena i potpisana faktura, CMR (kamionski tovarni list), AWB 

(avionski tovarni list, ukoliko se roba prevozi avionom), EUR 1 
obrazac koji dokazuje da je roba bh. porijekla i carinska 
dokumentacija (JCI) koju ovjerava carinarnica izvoza. 
 

• Obrazac  EUR 1  
 

– EUR 1 (potvrda o kretanju) je obrazac koji prati robu pri izvozu, a služi za 
ostvarivanje preferencijalnog tretmana robe po osnovu sporazuma o 
slobodnoj trgovini koje BiH ima potpisane sa drugim državama. Obrazac 
je na engleskom jeziku, a izdaje ga carinarnica u kojoj se vrši izvozno 
carinjenje.  

– Ukoliko izvoznici iz BiH žele izvesti robu u EU bez plaćanja carinskih 
dažbina, moraju imati obrazac EUR 1 ili imati status ovlaštenog izvoznika 
iz BiH. 

 



• Kućno carinjenje podrazumijeva da se kod uvoza robe transport 
prilikom ulaska u BiH ne zaustavlja na carinskim terminalima, već 
direktno odlazi na adresu preduzeća, gdje se obavlja carinski 
postupak. Zahtjev za kućno carinjenje podnosi se Upravi za 
indirektno oporezivanje BiH i pojednostavljuje cjelokupnu proceduru 
carinjenja. 

 
 
• Nadležne službe Evropske komisije će nakon procjene rizika za proizvode 

životinjskog porijekla koji potiču iz BiH, pod uslovom da se rizik može 
održavati na prihvatljivom nivou, pripremiti izuzetke od propisa EU s ciljem 
dopuštanja tranzita preko teritorije Republike Hrvatske između Metkovića i 
Ploča za proizvode koji se izvoze u treće zemlje. Kada je riječ o uvozu u BiH 
proizvoda porijeklom iz trećih zemalja preko teritorije Hrvatske, nakon ulaska 
Hrvatske u EU biće dopušten tranzit isključivo onih proizvoda koji imaju 
odobrenje za uvoz u EU. 
 



   Međunarodni drumski prevoz putnika i roba  
 
• Zakon o međunarodnom i međuentitetskom drumskom prevozu 

(Službeni glasnik BiH br. 1/02; i 14/03) utvrđuje da domaći 
prevoznik može obavljati međunarodni prevoz ukoliko posjeduje 
za to propisanu licencu.  

 
• Pravilnik o uslovima i postupku izdavanja licenci i kvalifikacionih 

kartica vozača za obavljanje međunarodnog drumskog prevoza 
(Službeni glasnik BiH broj 81/11) utvrđuje uslove i postupak 
izdavanja licenci za prevoznika, licenci vozila i kvalifikacionih 
kartica vozača za obavljanje međunarodnog drumskog prevoza.  

 
• Osim pomenutog Zakona, međunarodni prevoz putnika i roba 

između BiH i Republike Hrvatske odvija se na osnovu Ugovora o 
međunarodnom drumskom prevozu između BiH i RH (Službeni 
glasnik BiH 2/96). 



 Da li Hrvatska može davati državnu pomoć privrednim subjektima na 
svojoj teritoriji nakon ulaska u EU? 

 
• Dodjela državne pomoći je dozvoljena, ali pod strogo specificiranim uslovima i 

pod nadzorom Evropske komisije. Dodjela državne pomoći u Hrvatskoj 
regulisana je Zakonom o državnim potporama.  

 
• Državna pomoć dozvoljena je samo u izuzetnim slučajevima poput 

ublažavanja ili uklanjanja šteta nastalih prirodnim nepogodama, za poticaj 
privrednog razvoja područja s velikom nezaposlenošću, poticaja razvoja 
specifičnih privrednih djelatnosti ili izrazito nerazvijenih područja, za zaštitu 
kulturne baštine, okoliša, istraživanje i inovacije.  

 
• Nakon ulaska u EU neće biti dozvoljena dodjela državne pomoći u sektoru 

poljoprivrede, ribarstva i šumarstva, ali će hrvatski poljoprivrednici imati na 
raspolaganju pomoć koja se iz budžeta EU isplaćuje poljoprivrednicima i u 
ostalim članicama EU, pod određenim uslovima i pravilima. 



• Najbitniji mehanizam kojim EU štiti interese država članica od 
nelojalne konkurencije je Sporazum o trgovinskim aspektima zaštite 
prava intelektualne svojine Svjetske trgovinske organizacije.  
 

• Ovaj sporazum tretira autorsko i srodna prava, prava intelektualne 
svojine, zaštitu neotkrivenih poslovnih informacija, poslovnih tajni i 
tzv. know-how.  
 

• Dodatno, EU je posredstvom sporazuma o stabilizaciji i pridruživanju 
i privremenih sporazuma sa državama Zapadnog Balkana, zabranila 
neovlašćenu upotrebu imena prehrambenih proizvoda zaštićenih 
geografskim oznakama porijekla na teritorijama tih država. 



 Pod kojim uslovima će građani BiH moći raditi u Hrvatskoj? 
 
• Iskustva sa Slovenijom pokazuju da su poslije pristupanja Evropskoj uniji, 

nakon prvobitne stagnacije, radnici iz BiH, Hrvatske, Srbije i Crne Gore bili 
daleko traženiji za poslodavce iz Slovenije od radnika iz ostalih država EU i 
to zbog stručnosti, povoljne cijene rada i nepostojanja jezičke barijere. Iste 
trendove je moguće očekivati i za radnike iz BiH u Hrvatskoj. 

 
• Rad stranih državljana uređen je odredbama Zakona o strancima i u skladu 

s ovim Zakonom, stranac može raditi u Hrvatskoj na osnovu dozvole za 
boravak i rad i potvrde o prijavi rada, a pojedine kategorije stranih državljana 
mogu raditi bez posebnih dozvola. 

 
• Dozvola za boravak i rad je istovremeno odobrenje za privremeni boravak i 

rad. Nju izdaje nadležna policijska uprava na temelju godišnje kvote radnih 
dozvola koju propisuje Vlada Hrvatske.  

 
– Orjentacije radi, kvota radnih dozvola za strance za 2012. godinu iznosi 

3988, od čega je 3000 namijenjeno produženju ranije izdatih radnih 
dozvola za strance.  

 



• Bh. građani mogu registrovati preduzeće u Hrvatskoj pod 
istim uslovima kao i građani Hrvatske, pod uslovom da 
posjeduju poslovnu dozvolu.  

 
• Poslovna dozvola je dokument koji istovremeno služi i kao 

dozvola za privremeni boravak i kao radna dozvola.  
 

– Izdaje ga Ministarstvo unutrašnjih poslova Republike Hrvatske 
stranim državljanima koji ispunjavaju uslove privremenog 
boravka u Hrvatskoj. 



• Hrvatsko zakonodavstvo stranim državljanima omogućava jednake uslove za 
ulaganja kao i hrvatskim državljanima, uz poštivanje principa uzajamnosti.  

 
• Strani državljani u Hrvatskoj mogu ulagati: na ugovornoj osnovi, u trgovačko 

društvo, u banku ili osiguravajuće društvo, obrt ili trgovinu, koncesiju za 
korištenje prirodnih bogatstava i u tzv. B.O.T (Build Operate Transfer) 
poslove.  

• Inostrani (kao i domaći investitori) mogu ostvariti pravo na poticaj ukoliko, 
primjera radi, ulažu u proizvodno-prerađivačke ili strateške aktivnosti i 
inovacione centre.  

– Poticaji mogu biti u vidu poreskih i carinskih olakšica, pokrivanja 
troškova zapošljavanja, stavljanja na raspolaganje infrastrukture bez 
naknade ili pomoć u stručnom usavršavanju i prekvalifikaciji. 

 
• Hrvatskim Ustavom stranom ulagaču je osigurano slobodno iznošenje dobiti i 

uloženog kapitala iz države po prestanku ulaganja. Hrvatska kontinuirano 
radi na unapređenju ulagačkog okruženja s ciljem stvaranja uslova, ne samo 
za privlačenje stranih investicija, već i za poboljšanje uslova poslovanja u 
Republici Hrvatskoj. 



• Bh. građani moći će (kao i do sada) kupovati nekretnine po tzv. 
principu uzajamnosti.  

– Uzajamnost za fizičke osobe postoji uz uslov da one u Hrvatskoj stalno 
borave ili obavljaju dopuštenu djelatnost, a za pravne osobe pod uslovom 
da obavljaju djelatnost u Hrvatskoj.  

– Princip uzajamnosti vrijedi samo za građane BiH sa prebivalištem u 
Federaciji BiH. Za kupovinu nekretnine potrebno je dobiti saglasnost 
Ministarstva vanjskih poslova, odnosno Ministarstva pravosuđa Hrvatske. 

  
• Bh. građani koji u Hrvatskoj imaju registrovano preduzeće i obavljaju 

dopuštenu djelatnost, ne moraju tražiti saglasnost nadležnih organa, 
već nekretnine mogu kupovati na ime preduzeća. Kupovina nekretnina 
nije dozvoljena na izuzetnim područjima u koje spadaju poljoprivredno 
zemljište i zaštićeni dijelovi prirode.  

 
• Hrvatska je u okviru pregovora u poglavlju 4 (Sloboda kretanja 

kapitala) dogovorila prelazni period u trajanju od 7+3 godina od dana 
pristupanja EU, tokom kojeg strani državljani neće moći kupiti 
poljoprivredno zemljište u Hrvatskoj. 



KANTONALNA PRIVREDNA KOMORA TUZLA 
Trg slobode bb 
75 000 TUZLA 

 
+387 35 258 262 
+387 35 258 271 
komora@kpktz.ba 

www.kpktz.ba 

